
CORONAVIRUS 

MESIRAS STIPULADAS DALLA CONFEDERAZIUN E 
RECUMANDAZIUNS DIL STAB DA CRISA TUJETSCH 

INFORMAZIUNS DIL STAB DA CRISA TUJETSCH 

Il diember dallas persunas s’infectadas cul coronavirus s’augmenta di per di. Actualmein 
s’infecteschan rodund 9000 persunas mintga di cul virus en Svizra. Uss ei il virus era 
arrivaus en Surselva. Ella vischnaunca da Tujetsch ein numerusas persunas s’infectadas 
cul coronavirus ni han gia surmuntau quel. La situaziun ei precara. Autras persunas ein pil 
mument en curontina. Tuttina savein nus adina puspei constatar che certas persunas 
prendan buca avunda serius il virus.  

Per evitar ulteriuras infecziuns stuein nus tuts setener ensemen. Nus stuein esser 
cunscients davart la prigulusadad dil coronavirus. Pliras persunas che s’infecteschan cul 
coronavirus secattan duront entgins dis silla staziun intensiva e han silsuenter da cumbatter 
cun la sanadad. Ultra da quei ein las consequenzas ch’il coronavirus ha per la sanadad dils 
pazients a liunga vesta pil mument aunc buca enconuschentas. A vesta da quels fatgs 
menziunai ei mintgin da nus obligaus da setener vid las mesiras stipuladas. El cass d’ina 
infecziun supplichein nus Vus d’informar sinceramein tuttas persunas cun las qualas Vus 
haveis giu contact duront ils davos dis, aschia che quellas san sclarir cun lur miedi ni il Covid 
Care Team (tel. 081 257 88 10 / COVID Care app), sch’igl ei necessari da restar en 
curontina. Entras in tal agir sincer, responsabel e solidaric savein nus evitar ch’il 
coronavirus sederasa vinavon en nossa vischnaunca. 

Il stab da crisa Tujetsch ei responsabels per la segirtad dalla populaziun e dils hosps. El ei 
obligaus da far recumandaziuns, oravontut en talas situaziuns prigulusas. Il stab da crisa ha 
decidiu da far duas recumandaziuns sper las mesiras che la Confederaziun Svizra ha 
relaschau naven dils 29 d’october 2020. Quellas ein menziunadas ellas rubricas 
corrispundentas cheusut. 

Stab da crisa Tujetsch 
 
PURTAR MASCRAS 

➢ En tuttas localitads publicas ch’ein accessiblas: stizuns, museum, halla 
plurivalenta Dulezi, Tgèsa communala, biro da turissem, Bogn Sedrun (tochen 
en gardaroba), ella pratica da miedi, hotels (tochen en combra), en baselgia, 
en casas d’attempai eav. 

➢ El spazi public (sch’igl ei buca pusseivel da tener en la distanza) 
➢ El traffic public (bus, tren, staziuns da fermada dil traffic public) 
➢ Sin terrassas d’ustrias  
➢ Sils passapeis el center dil vitg (sch’igl ei buca pusseivel da tener la distanza, damai 

che bia pedunzs ein sin viadi) 
➢ Duront luvrar endadens (sch’igl ei buca pusseivel da tener en la distanza) 
➢ Duront fieras 

Recumandaziun: Il stab da crisa Tujetsch recamonda ad in e scadin da purtar ina 
mascra, cura ch’ins banduna il dacasa. 

 
SENTUPADAS DA FAMIGLIAS E COLLEGAS 

Sentupadas da famiglias e collegas sur 10 persunas ein scumandadas. 

SENTUPADAS EL SPAZI PUBLIC ED OCCURRENZAS 

Sentupadas sur 15 persunas ein scumandadas el spazi public. 
 
 
Occurrenzas cun dapli che 50 persunas ein scumandadas. 

 

 
SPORT E CULTURA 

Sport 

➢ Activitads dil sport da contact ein buca lubidas (ballapei, unihoc, hockey sin 
glatsch eav.) 

➢ Activitads da sport en localitads internas (joga, zumba, viseta el center da fitness, ir a 
far bogn) ein lubidas per persunas singulas ed en gruppas da maximalmein 15 
persunas. 

➢ Activitads da sport ordaviert ein lubidas per persunas singulas e gruppas (ir a cuorer, 
turas da skis, ir cun calzers da neiv, cuorsa-liunga eav.).  

➢ Per persunas sut 16 onns ein trenaments lubi vinavon (endadens ed ordadora). Ultra 
da quei ein trenaments e concurrenzas sin camp professiunal lubi. 

Cultura 

➢ Uniuns dalla cultura astgan exercitar e sepresentar a caschun d’occurrenzas en ina 
gruppa da maximalmein 15 persunas. 

➢ Chors astgan buca exercitar e sepresentar a caschun d’occurrenzas. 

Recumandaziun: Il stab da crisa Tujetsch recamonda a tuttas uniuns da desister sin 
activitads en localitads internas entochen che la situaziun ei empau semigliurada. 

 
USTRIAS, BARS E DISCOS 

Las ustrias e bars restan serradas naven dallas 23.00 uras entochen allas 06.00 
uras. 

Quater persunas astgan seser ensemen sin ina meisa. Ultra da quei ein ellas 
obligadas da seser duront magliar e beiber. 

Discos e locals da saltar restan naven d’immediat serrai. 
 
SURVETSCHS ELLA VISCHNAUNCA DA TUJETSCH 

Agid per gruppas da resca 

Per persunas dalla gruppa da resca sco senior/as (65 onns +) ni persunas cun malsognas 
che duessan buca bandunar la casa e basegnan agid (p. ex. far cumissiuns, pagaments da 
banca, posta, viadis tier miedis etc.) porscha l’uniun samaritana Tujetsch agid.  
Talas persunas ein supplicadas da s’annunziar tier l’uniun samaritana (079 684 54 52).  
 
ULTERIURAS INFORMAZIUNS 

Dapli informaziuns el connex cul coronavirus anfleis Vus sin las suandontas paginas 
d’internet: 

Cantun Grischun: https://www.gr.ch/DE/institutionen/verwaltung/djsg/ga/coronavirus/   
 
Confederaziun Svizra (Uffeci per sanadad): https://www.bag.admin.ch/ 

 

https://www.gr.ch/DE/institutionen/verwaltung/djsg/ga/coronavirus/Seiten/Kacheln.aspx

